ТУРКИЯДАН 369000 АҚШ ДОЛЛАРИ МИҚДОРИДА

БЕҒАРАЗ ЁРДАМ


Туркия Республикаси Ўзбекистон Республикаси Қуролли Кучларини модернизация қилиш жароёнлари доирасида беғараз ёрдам кўрсатиш ишларини давом эттирмоқда. Шу йилнинг 18 ноябр куни қиймати 369 минг АҚШ долларига тенг бўлган 10 дона Ланд Ровер Жип автомобиллари ва турли хил ҳарбий ашёлар Тошкентда ўтказилган тақдимот маросимида тегишли идораларга топширилди.


Топшириш маросимида сўзга чиққан Туркия Республикасининг Ўзбекистондаги элчихонаси Ҳарбий Масалалар Бўйича Атташеси полковник Ўсмон ДЎҒАН, 2000 йилда бошланган беғараз ёрдам дастури доирасида яқин кунларда қиймати 883 минг АҚШ долларига тенг бўлган 16 дона Ланд Ровер Жип русумидаги автомобиллар ва турли хил ҳарбий ашёларни топшириш режалаштирилганини, 2000-2002 йиллар давомида кўрсатилган жами беғараз ёрдам миқдорини 3 миллион 330 минг АКШ долларига тенг эканлигини айтиб ўтди. 
- Туркия терроризмдан кўп азият чеккан мамлакат бўлиб, ўттиз мингга яқин бегуноҳ фуқароси террор натжисида қурбон бўлди. Аммо давлат ва мамлакат қуролли кучлари томонидан терроризмга қарши олиб борилган муваффақиятли курашлар натижасида терроризм балосига қақшатқич зарба берилди ва мамлакат қуролли кучлари террозимга қарши курашиш борасида катта тажрибага эга бўлди.  Бундан ташқари Туркия терроризм тақдиди остида бўлган мамлакатлар билан ўзаро тажриба алмашиш жараёнларини бошлаб юборди. Ушбу доирада Ўзбекистон Республикаси билан 2000-2002 йиллари давомида махсус қуролли кучларни қайта тайёрлаш борасида ҳамкорлик амалга оширилди. Ушбу ҳамкорлик эқтиёж туғилган тақдирда яна давом эттирилади, - деди полковник Ўсмон ДЎҒАН. 


Ҳарбий Масалалар Бўйича Атташе Ў. ДОҒАН шунингдек НАТОнинг Тинчлик Учун Ҳамкорлик Дастури доирасида Туркияда 60, Ўзбекистонда эса Махсус Мобил Гуруҳи (Mobile Team) воситаси билан 46 ўзбек ҳарбий ходимини  файта тайёргарлик курсларига жалб филинганини таъкидлаб ўтди. "2002-2004 йиллари давомида НАТО билан алоқаларни мувофиқлаштирувчи элчхона сифатида Туркия Элчихониси томонидан Ўзбекистон билан НАТО ўртасидаги ҳамкорлик алоқаларини янада ривожлантириш мақсадида кўплаб амалий ишлар қилинмоқда. Бу доирада сўнгги пайтларда кўплаб НАТО делегациялари Тошкентга ташриф буюрмоқда. Ишонаманки, Ўзбекистон ва Туркия Қуролли Кучлари ўртасидаги ҳамкорлик алоқалари Ўзбекистонда ва минтақада барқарорликни таъминлашда ўзининг ҳиссасини қўшади. Туркиянинг ягона хоҳиши –  эқтиёж туғилган тақдирда қардош Ўзбекистон Қуролли Кучларини ўз ҳудудида барқарорлик ва тинчликни таъминловчи воситага айланишини қўллаб-қувватлашдир", дея таъкилади Ў. ДЎҒАН.   

